Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 3-Ի ԹԻՎ 1543-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ նախագծի վերաբերյալ կատարված առաջարկությունների

	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը
	Եզրակացություն
	Կատարված փոփոխություններ

	1
	2
	3
	4

	ՀՀ կառավարության աշխատակազմի պետաիրավական վարչություն 

/19.04.2011թ. 02/16.7/6059-11/
	«Հայաստանի Հանրապետության կառավարության 2006 թվականի օգոստոսի 3-ի թիվ 1543-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագծի) վերաբերյալ հայտնում ենք.

Նախագծի 1-ին կետի 7-րդ ենթակետով առաջարկվող փոփոխությունը համարում ենք անընդունելի: 

ՀՀ Սահմանադրությունը երաշխավորում է յուրաքանչյուր մարդու անձնական կյանքի անձեռնմխելիությունը /այդ թվում և` հեռախոսային խոսակցությունների գաղտնիությունը/` որպես Հայաստանի Հանրապետությունում մարդու իրավական վիճակը բնորոշող կարևորագույն բաղադրիչ` ամրագրելով դրանց հնարավոր սահմանափակման դեպքերն ու մեխանիզմները:

Մեր կարծիքով` առաջարկվող փոփոխությունը ուղղակիորեն խախտում է վերը նշված իրավունքների անշեղ իրացումը` թեկուզև իրավական առանձնակի կարգավիճակ ուեցող մարդկանց` դատապարտյալների համար:

Կանոնակարգի` խնդիրը կարգավորող ներկայիս ձևակերպումը, այն է`«հեռախոսազրույցը կարող է տեղի ունենալ վարչակազմի ներկայացուցչի ներկայությամբ», կարծում ենք, լիովին բավարար է պատիժը կրող անձանց ուղղման և նոր պլանավորվող հանցագործությունների դեմ պայքարն արդյունավետ կազմակերպելու համար, քանզի վկայակոչված իրավանորմը վարչակազմին թույլ է տալիս/ ելնելով դատապարտյալի անձից, կարգապահությունից, կատարած հանցագործության բնույթից/ կոնկրետ տարբերակում դնել դատապարտյալների միջև, իր ներքին համոզմամբ գնահատել այս կամ այն դատապարտյալի վտանգավորությունն ու համապատասխանաբար որոշել նրա վարած հեռախոսային խոսակցություններին ներկա լինելու նպատակահարմարության հարցը: Եթե վերջինը համարվում է նպատակահարմար  կամ անհրաժեշտ, ապա Կանոնակարգի գործող իրավանորմի ձևակերպումից եկնելով` վարչակազմը հանգիստ կարող է ներկա գտնվել կոնկրետ անձի հեռախոսային խոսակցության վարմանը:

Առաջարկվող փոփոխությունը, կարծում ենք, էապես սահմանափակում է վարչակազմի աշխատակցի` վերը նշված ինքնուրույնությունը, որևէ տարբերակում չի դնում դատապարտյալների անձի և վերը թվարկված հատկանիշների միջև, բարդացնում է  վարչակազմի աշխատանքը և խախտում է յուրաքանչյուր անձի համար սահմանադրորեն երաշխավորված` վերը նշված իրավունքներն ու ազատությունները:
Ելնելով վերոգրյալից` առաջարկվող փոփոխությունը համարում ենք անընդունելի և առաջարկում հանել այն ներկայացված նախագծից:
	Չի ընդունվել.
	Ներկայումս Հայաստանի Հանրապետության կառավարության 2006 թվականի օգոստոսի 3-ի թիվ 1543-Ն որոշման 180-րդ կետի համաձայն «Հեռախոսազրույցը կարող է տեղի ունենալ վարչակազմի ներկայացուցչի ներկայությամբ»։ Ներկայացված նախագծով առաջարկվել է նշված նորմը դարձնել իմպերատիվ պահանջ, ինչով կբացառվի հեռախոսազրույցը վարչակազմի ներկայացուցչի ներկայությամբ կազմակերպելու կամայականության հարցը։ Ներկայումս գործող նորմն իր մեջ պարունակում է նաև կոռուպցիոն ռիսկ, քանի որ հնարավորություն է տալիս ընդունել կամայական որոշում։ 

Բացի այդ, գործող նորմը կարող է էական խոչընդոտներ ստեղծել պատիժը կրող անձանց ուղղման և նոր պլանավորվող հանցագործությունների դեմ պայքարի համար։

	ՀՀ ֆինանսների նախարարություն

/01.04.2011թ. 1/4.1-4/3248-11/
	Նախագծի վերաբերյալ դիտողություններ և առաջարկություններ չունի:
	
	

	ՀՀ մարդու իրավունքների պաշտպան

/24.05.2011թ. 01/05/1130-11/
	«Հայաստանի Հանրապետության կառավարության 2006 թվականի օգոստոսի 3-ի թիվ 1543-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.

1.Նախագծով նախատեսվում է ՀՀ արդարադատության նախարարության քրեակատարողական ծառայության՝ կալանավորվածներին պահելու վայրերի և ուղղիչ հիմնարկների ներքին կանոնակարգի 152-րդ կետը լրացնել նոր պարբերությամբ, որով սահմանվում է, որ կալանավորված անձին կամ դատապարտյալին հասցեագրված ծանրոցները, հանձնուքները և փաթեթներն ընդունվում են կալանավորված անձի կամ դատապարտյալի մերձավոր հարազատներից, իսկ այլ անձանց կողմից հասցեագրվելու դեպքում ընդունվում են միայն կալանավորված անձի կամ դատապարտյալի գրավոր համաձայնության դեպքում: Կարծում ենք, որ լրացվող դրույթում անհրաժեշտ է «մերձավոր հարազատ» եզրույթը փոխարինել «մերձավոր ազգական» եզրույթով, քանի որ «մերձավոր հարազատ» եզրույթը կարող է տալ տարաբնույթ մեկնաբանությունների տեղիք, մինչդեռ «մերձավոր ազգական» հասկացության բովանդակությունն ամրագրված է ինչպես ՀՀ ընտանեկան օրենսգրքում (11-րդ հոդվածի բ) կետ), այնպես էլ ՀՀ քրեական դատավարության օրենսգրքում (6-րդ հոդվածի 40-րդ կետ): Ելնելով նույն տրամաբանությունից՝ առաջարկում ենք «հարազատներ» եզրույթը փոխարինել «մերձավոր ազգականներ» եզրույթով նաև կանոնագրքի 209-րդ կետում:

2.Բացի այդ, նախագծով սահմանվում է, որ հեռախոսազրույցը տեղի է ունենում վարչակազմի ներկայացուցչի ներկայությամբ, մինչդեռ գործող կանոնակարգն ամրագրում է, որ հեռախոսազրույցը կարող է տեղի ունենալ վարչակազմի ներկայացուցչի ներկայությամբ: Կարծում ենք, որ նախագծով առաջարկվող վերոնշյալ փոփոխությունը կարիք ունի լրացուցիչ հիմնավորման:
	
Ընդունվել է.
	Նախագծում կատարվել են համապատասխան փոփոխություններ:

«Հայաստանի Հանրապետության կառավարության 2006 թվականի օգոստոսի 3-ի թիվ 1543-Ն որոշմամբ նախատեսված է, որ կալանավորված անձի կա դատապարտյալի հեռախոսազրույցը կարող է տեղի ունենալ վարչակազմի ներկայացուցչի ներկայությամբ: Նշված դրույթը գործնականում կարող է էական խոչընդոտներ ստեղծել պատիժը կրող անձանց ուղղման և նոր պլանավորվող հանցագործությունների դեմ պայքարի համար: Միաժամանակ ներկայումս ՀՀ կառավարության համապատասխան որոշմամբ քրեակատարողական ծառայության գործունեության կազմակերպման և իրականացման ընթացքում ի հայտ են եկել չկարգավորվող որոշ հարաբերություններ, որոնց հստակեցմանն ու ամրագրմանը, ինչպես նաև որոշման կիրարկումն առավել արդյունավետ իրականացնելուն է ուղղված ներկայացված նախագիծը։ Խնդիրն այն է, որ  ներկայացված նախագծով առաջարկվել է վերոնշյալ նորմը դարձնել իմպերատիվ պահանջ, ինչով կբացառվի հեռախոսազրույցը վարչակազմի ներկայացուցչի ներկայությամբ կազմակերպելու կամայականության հարցը։ Ներկայումս գործող նորմն իր մեջ պարունակում է նաև կոռուպցիոն ռիսկ, քանի որ հնարավորություն է տալիս ընդունել կամայական որոշում։ 

Բացի այդ, գործող նորմը կարող է էական խոչընդոտներ ստեղծել պատիժը կրող անձանց ուղղման և նոր պլանավորվող հանցագործությունների դեմ պայքարի համար։



